
Korrupsiyaga qarshi kurashishga oid ichki idoraviy hujjatlar to‘plamini 
yangi tahrirda tasdiqlash haqida

ISO 37001:2016 “Korrupsiyaga qarshi kurashish menejmenti tizimlari-
foydalanish bo‘yicha xalqaro talablar va tavsiyalar” xalqaro standarti talablari
va tavsiyalarni inobatga olgan holda, shuningdek, O‘zbekiston Respublikasining
“Manfaatlar to‘qnashuvi to‘g‘risida” 2024-yil 5-iyundagi Qonuni va Korrupsiyaga
qarshi kurashish agentligining “Mavjud manfaatlar to‘qnashuvi to‘g‘risidagi
xabarnoma, ehtimoliy manfaatlar to‘qnashuvi to‘g‘risidagi deklaratsiyalar va
manfaatlar to‘qnashuvini hisobga olish reyestrining namunaviy shakllarini
tasdiqlash haqida” 2024-yil 21-oktabrdagi 65-son buyrug‘i, Raqamli texnologiyalar
vazirligining “O‘zbekiston Respublikasi Raqamli texnologiyalar vazirligi va uning
tizimidagi tashkilotlarning tashkiliy tuzilmalarini tasdiqlash to‘g‘risida” 2025-yil
30-oktabrdagi 1/236-son buyrug‘i ijrosini ta’minlash maqsadida buyuraman:

1. Quyidagilar:
Raqamli texnologiyalar vazirligining korrupsiyaga qarshi kurashish boʻyicha

siyosati 1-ilovaga muvofiq;
Raqamli texnologiyalar vazirligi faoliyatida korrupsiyaviy xavf-xatarlarni

aniqlash va baholash Uslubiyoti 2-ilovaga muvofiq;
Raqamli texnologiyalar vazirligida manfaatlar toʻqnashuvini boshqarish

boʻyicha Nizom 3-ilovaga muvofiq;
Raqamli texnologiyalar vazirligida aloqa kanallari orqali korrupsiyaviy xatti-

harakatlar toʻgʻrisida kelib tushgan xabarlarni qabul qilish va koʻrib chiqish
reglamenti 4-ilovaga muvofiq;

Raqamli texnologiyalar vazirligi xodimlarining etika va korrupsiyaga qarshi
kurashish sohasida oʻqitilishini tashkil qilish boʻyicha yoʻriqnoma 5-ilovaga
muvofiq;

Raqamli texnologiyalar vazirligida kontragentlarni tekshirishga oid
yoʻriqnoma 6-ilovaga muvofiq;

Raqamli texnologiyalar vazirligiga ishga qabul qilinayotgan nomzodlarni
tekshirish boʻyicha yoʻriqnoma 7-ilovaga muvofiq;

Raqamli texnologiyalar vazirligida korrupsiyaga qarshi tartib-taomillar
samaradorligini monitoring va nazorat qilish uslubiyoti 8-ilovaga muvofiq;

Raqamli texnologiyalar vazirligida korrupsiyaga qarshi kurash tizimining
holati toʻgʻrisidagi hisobotni shakllantirish va taqdim etish boʻyicha nizom
9-ilovaga muvofiq;



Xodimlarining korrupsiyaviy xatti-harakatlari va odob-axloq qoidalarini
buzish holatlari ustidan xizmat tekshiruvlari oʻtkazish boʻyicha reglament
10-ilovaga muvofiq;

Davlat xaridlarini amalga oshirish bilan bogʻliq tartib-taomillarni tashkil etish
va oʻtkazish tartibi toʻgʻrisidagi nizom 11-ilovaga muvofiq;

Raqamli texnologiyalar vazirligi tizimida korrupsiyaga oid
huquqbuzarliklarni sodir etishga undash holatlari haqida xabar berish, ularni
roʻyxatga olish, koʻrib chiqish hamda ularga qarshi kurashishdagi xodimlarning faol
ishtiroki uchun ragʻbatlantirish toʻgʻrisidagi tartib 12-ilovaga muvofiq;

Raqamli texnologiyalar vazirligi Korrupsiyaga qarshi kurashish bo‘yicha
bosh mutaxassisining lavozim yoʻriqnomasi 13-ilovaga muvofiq;

Raqamli texnologiyalar vazirligi Korrupsiyaga qarshi kurashish bo‘yicha
bosh mutaxassisi lavozimining malaka talablari 14-ilovaga muvofiq;

Raqamli texnologiyalar vazirligi va uning tizimidagi xo‘jalik yurituvchi
subyektlarda monopoliyaga qarshi komplaens tizimini joriy etish va uning ishlash
tartibi to‘g‘risida nizom 15-ilovaga muvofiq;

Raqamli texnologiyalar vazirligi hamda tizim tashkilotlari tomonidan
kontragentlar bilan tuziladigan shartnomalarga kiritish uchun korrupsiyaga qarshi
qoidalarning mazmuni bo‘yicha asosiy shartlar 16-ilovaga muvofiq tasdiqlansin. 

2. Vazirlik tizimidagi aksiyadorlik kompaniyalari, jamiyatlari, korxona,
tashkilot va muassasalar rahbarlari yo‘nalish bo‘yicha ichki idoraviy hujjatlar
to‘plamini yangi tahrirda ishlab chiqsin va 2026-yilning 9-yanvariga qadar
amaliyotga to‘liq tatbiq etilishini ta’minlasin.

3. Buxgalteriya hisobi bo‘limi (I.Ishankulov), Energiyani tejash va xo‘jalik
masalalari xizmati bosh mutaxassisi (B.Shakarimov) davlat xaridlari bilan bog‘liq
kontragentlar bilan tuziladigan shartnomalarda tegishliligi bo‘yicha 16-ilovaga
muvofiq korrupsiyaga qarshi kurashish bo‘yicha asosiy shartlar majburiy
kiritilishini taʼminlasin.

4. Korrupsiyaga qarshi kurashish Ichki nazorat tuzilmalari xodimlarining
lavozim majburiyatlarida kontragentlarni o‘rganish vazifalari mavjudligidan kelib
chiqib, manfaatlar to‘qnashuvining oldini olish maqsadida ularni Davlat xaridlari
bilan ishlash bo‘yicha komissiyalar a’zosi sifatida kiritish qat’iyan man etilsin. 

Mazkur jarayonda ichki nazorat tuzilmalari mas’ul xodimlari kuzatuvchi
sifatida ishtirok etishi va manfaatlar to‘qnashuvining oldini olish maqsadida mazkur
buyruqning 6- va 7-ilovalari bo‘yicha ishlarni avvaldan to‘g‘ri tashkil etish va
preventiv choralarni ko‘rib borishi belgilansin.

5. Korrupsiyaga qarshi kurashish bo‘yicha bosh mutaxassis (A.Xaydarov):
mazkur tasdiqlangan idoraviy hujjatlar toʻplami talablaridan kelib chiqib,

amalga oshiriladigan ishlarning belgilangan muddatlarda bajarilishini ta’minlasin;
Vazirlik tizimidagi korxona, tashkilot va muassasalarga oʻz ichki idoraviy

hujjatlar toʻplamini qaytadan ishlab chiqish uchun yuborsin;
tizimdagi ichki nazorat boʻlinmalari faoliyati xalqaro ISO 37001:2025

“Korrupsiyaga qarshi kurashish menejment tizimi” boʻyicha tashkil etilishi
va sertifikatlashtirilishiga koʻmaklashsin.



6. Belgilab qoʻyilsinki, ichki mehnat tartibi qoidalari talablarining buzilishi
qonun hujjatlariga muvofiq rahbar xodimlarga intizomiy jazo berish va boshqa
javobgarlikka tortish uchun asos hisoblanadi. 

7. Ushbu buyruq qabul qilinishi munosabati bilan, Raqamli texnologiyalar
vazirligining 2024-yil 23-dekabrdagi 268-sonli buyrug’i oʻz kuchini yoʻqotgan deb
hisoblansin.

8. Inson resurslarini rivojlantirish va boshqarish boʻlimi (M.Chulliyeva)
mazkur buyruq bilan barcha xodimlar tanishtirilishini taʼminlasin.

9. Axborot xizmati (Sh.Axmatov) mazkur buyruq bilan tasdiqlangan idoraviy
hujjatlar toʻplami Vazirlikning rasmiy veb-saytiga joylashtirilishini hamda
korrupsiyaga qarshi kurashish siyosati doirasida amalga oshirilayotgan ishlarning
Vazirlik rasmiy veb-sayti, ijtimoiy tarmoqlardagi sahifalari hamda ommaviy
axborot vositalari orqali keng yoritib borilishini taʼminlasin.

10. Mazkur buyruq bajarilishi yuzasidan nazoratni oʻz zimmamda
qoldiraman.

    Vazirning birinchi 
           oʻrinbosari                                                                 O.Pekos  

